
79,325 96,500

नीमच 25 जनवरी 
(निप्र)। नगरपालिका 
परिषद्, नीमच की 
अध्यक्ष श्रीमती स्वाति 
गौरव चौपड़ा ने 
राष्ट्रीय पर्व गणतंत्र 
दिवस के अवसर पर 
शहरवासियों को गणतंत्र दिवस 
की बधाई व शुभकामनाएं देते 
हुए सभी के सुखमय भविष्य की 
कामना की है व सभी से राष्ट्र 
के नवनिर्माण व नीमच शहर 
के चहुँमुखी विकास में सहभागी 
बनने का आह्वान किया है। 

अपने बधाई संदेश में 
नपाध्यक्ष श्रीमती चौपड़ा 
ने कहा कि राष्ट्रीय पर्व 
गणतंत्र दिवस हमें देश 
के शहीदों के जीवन से 
प्रेरणा लेने व संविधान 
के प्रति निष्ठा बनाए 

रखने का संदेश देता है। श्रीमती 
चौपड़ा ने कहा कि सभी नागरिक 
इस राष्ट्रीय पर्व पर प्रेम एवं भाई 
चारे के साथ देश एवं नगर की 
तरक्की तथा विकास का संकल्प 
लेकर मजबूत एवं अखण्ड भारत 
का निर्माण करने में सहभागी बने।

नपाध्यक्ष श्रीमती स्वाति चौपड़ा द्वारा 
गणतंत्र दिवस की बधाई

मंदसौर 25 जनवरी 
(निप्र)। सांसद सुधीर 
गुप्ता  ने 76वें गणतंत्र 
दिवस के अवसर 
पर देशवासियों, 
प्रदेशवासियों एवं 
क्षेत्रवासियों को हार्दिक 
बधाई एवं शुभकामनाएँ दी हैं। 
सुधीर गुप्ता ने शुभकामना संदेश 

सांसद सुधीर गुप्ता ने गणतंत्र 
दिवस की बधाई दी

में कहा है कि यह राष्ट्रीय 
पर्व देश और प्रदेश की 
उपलब्धियों पर गर्व 
करने का अवसर है। देश 
विश्व पटल पर विकास 
की पताका फहरा रहा 
है।  यह दिन हमें अपने 

संविधान, लोकतंत्र और उन महान 
स्वतंत्रता सेनानियों को स्मरण 
करने का अवसर प्रदान करता है, 
जिन्होंने हमारे देश की आज़ादी 
और विकास के लिए अपना सर्वस्व 
अर्पित किया। केंद्र की मोदी सरकार 
और मध्यप्रदेश सरकार "सबका 
साथ-सबका विकास" के संकल्प 
के साथ सभी वर्गों के उत्थान के 
लिए प्रतिबद्ध है। विशेष रूप से, 
दिव्यांगजन, वंचित वर्गों और 
किसानों के कल्याण के लिए हमने 
कई योजनाएं और कार्यक्रम लागू 
किए हैं। आइए, इस गणतंत्र दिवस 
पर हम सभी अपने अधिकारों और 
कर्तव्यों के प्रति जागरूक बनें और 
एक प्रगतिशील समाज के निर्माण 
के लिए मिलकर कार्य करें। हमारा 
लक्ष्य एक समावेशी और सशक्त 
प्रदेश बनाना है, जिसमें हर व्यक्ति 
के सपने साकार हों।

मप्र के कर्मचारियों को जमा राशि पर 7.1% की 
दर से मिलेगा ब्याज, नहीं हुआ कोई बदलाव

भोपाल 25 जनवरी (एजेंसी)। 
मध्य प्रदेश के कर्मचारियों की 
उनकी जमा राशि पर 7.1 प्रतिशत 
की दर से ब्याज मिलेगा। वित्त 
विभाग ने एक जनवरी से 31 
मार्च 2025 तक के लिए ब्याज 
की दर निर्धारित कर दी है। यह दर 
चतुर्थ त्रैमास के लिए प्रभावी रहेगी। 
प्रदेश के कर्मचारियों की जमा राशि 
सामान्य भविष्य निधि, अंशदायी 
भविष्य निधि, पटवारी विशेष 
भविष्य निधि, मध्य भारत जीवन 

बीमा निधि, विभागीय भविष्य 
निधि, शासकीय सेवक कर्मचारी 
बीमा सह बचत योजना में जमा 
रहती है। इस पर सरकार की ओर 
से ब्याज दिया जाता है। प्रति तीन 
माह में इसकी दर निर्धारित की 
जाती है। जनवरी से मार्च 2025 
तक के लिए यह दर 7.1 प्रतिशत 
रखी गई है। बता दें कि ब्याज दरों 
में कोई परिवर्तन नहीं किया गया है।

कम मतदान वाले केंद्र 
चिह्नित कर कारण समझें 

और जनजागृति करें - 15वें 
राष्ट्रीय मतदाता दिवस कार्यक्रम 
में राज्यपाल मंगुभाई पटेल ने कम 
मतदान वाले केंद्रों को चिह्नित 
करने और मतदाताओं से बातचीत 
कर उनके कारणों को समझने 
की सलाह दी। उन्होंने कहा कि 
लोकतंत्र में मताधिकार के महत्व 
को जन-जन तक पहुंचाना जरूरी 
है।

इस मौके पर अच्छा काम करने 
वाले अधिकारियों और कर्मचारियों 
को सम्मानित किया गया, जिसमें 
रतलाम कलेक्टर, अशोकनगर 
के सुभाष कुमार, ग्वालियर 
की रुचिका चौहान और अन्य 
अधिकारियों को पुरस्कार दिए गए। 
राज्यपाल ने महिला और दिव्यांग 
मतदाताओं की बढ़ती सहभागिता 
को लोकतंत्र की ताकत बताया और 
निर्वाचन प्रक्रिया में पूरी भागीदारी 
की अपील की।

नई दिल्ली 25 जनवरी 
(एजेंसी)। 76वें गणतंत्र दिवस 
की पूर्व संध्या पर राष्ट्रपति द्रौपदी 
मुर्मू ने राष्ट्र के नाम संबोधन 
दिया। अपनी स्पीच की शुरुआत 
उन्होंने देश को बधाई देकर की। 
उन्होंने कहा कि हमारा संविधान 
एक जीवंत दस्तावेज है, जो 
हमारी सामाजिक अस्मिता का 
मूल आधार है।

किसी राष्ट्र के इतिहास में 75 
साल का इतिहास पलक झपकने 
जैसा होता है। भारत के बारे में 
ऐसा नहीं कहा जा सकता है। इस 
काल खंड में भारत की चेतना 
जागी। इस ऐतिहासिक अवसर 
पर आप सबको संबोधित करते 
हुए मुझे बहुत खुशी हो रही है।

द्रौपदी मुर्मू देश की 15वीं 
राष्ट्रपति हैं। वे इस सर्वोच्च 
संवैधानिक पद पर पहुंचने वाली 
देश की पहली आदिवासी और 
दूसरी महिला राष्ट्रपति हैं। 64 
साल की मुर्मू ने साल 2022 देश 
में सबसे कम उम्र में राष्ट्रपति 
बनने का रिकॉर्ड भी बनाया।

कई स्वतंत्रता सेनानियों 
का योगदान अब लोगों के 
सामने आया - राष्ट्रपति ने 
कहा कि आज हमें उन वीरों को 
याद करना चाहिए जिन्होंने देश 
को आजाद कराने के लिए अपने 
प्राणों की आहुति दी। 

कुछ के नाम प्रसिद्ध हुए, 
तो कुछ को हाल ही में पहचान 

मिली। इस साल 
हम भगवान 
बिरसा मुंडा की 
150वीं जयंती 
मना रहे हैं, जो 
ऐसे स्वतंत्रता 
सेनानियों के 
प्रतीक हैं जिनके 
योगदान को अब 
सही तरीके से 
माना जा रहा है।

20वीं सदी 
की शुरुआत में इन संघर्षों ने 
एक संगठित आजादी की लड़ाई 
का रूप लिया। यह हमारे लिए 
सौभाग्य की बात थी कि महात्मा 
गांधी, रवींद्रनाथ टैगोर और 
बाबासाहेब अंबेडकर जैसे महान 
लोग हमारे साथ थे, जिन्होंने 
देश को लोकतांत्रिक मूल्यों को 

समझने में मदद 
की। न्याय, 
स ्व तं त्र त ा , 
समानता और 
बंधुत्व हमारे देश 
की सभ्यता का 
हिस्सा रहे हैं।

आ र ् थि क 
विकास की 
दर बढ़ने से 
कि  स ा न ों -
मजदूरों के 

हाथ में पैसा आया - राष्ट्रपति 
ने कहा कि हमारे किसान भाई-
बहनों ने कड़ी मेहनत की और 
हमारे देश को अनाज उत्पादन 
में आत्मनिर्भर बनाया है। हमारे 
मजदूर भाई-बहनों ने अथक 
परिश्रम करके हमारे इन्फ्रास्ट्रक्चर 
और मैन्युफैक्चरिंग सेक्टर की 

कायापलट कर दी है। उनके 
शानदार प्रदर्शन के दम पर आज 
भारतीय अर्थव्यवस्था दुनिया के 
आर्थिक परिदृश्य को प्रभावित 
कर रही है।

हाल के वर्षों में आर्थिक 
विकास की दर लगातार ऊंची 
रही है, जिससे हमारे युवाओं के 
लिए रोजगार के अवसर पैदा हुए 
हैं, किसानों और मजदूरों के हाथों 
में अधिक पैसा आया है तथा 
बड़ी संख्या में लोगों को गरीबी से 
बाहर निकाला गया है। साहसिक 
और दूरदर्शी आर्थिक सुधारों के 
बल पर, आने वाले वर्षों में प्रगति 
की यह रफ्तार बनी रहेगी।

सरकार ने जनकल्याण 
को नई परिभाषा दी - राष्ट्रपति 
मुर्मू ने कहा कि सरकार ने जन-
कल्याण को नई परिभाषा दी 

है, जिसके तहत आवास और 
पेयजल जैसी बुनियादी जरूरतों 
को अधिकार माना गया है। वंचित 
वर्गों के लिए, विशेष रूप से 
अनुसूचित जातियों, अनुसूचित 
जनजातियों तथा अन्य पिछड़े 
वर्गों की मदद करने के सभी 
प्रयास किए जा रहे हैं।

अ नु सू चि  त - ज न ज ा ति  -
समुदायों के सामाजिक एवं 
आर्थिक विकास के लिए विशेष 
योजनाएं बनाई गई हैं, जिनमें 
धरती आबा जनजातीय ग्राम 
उत्कर्ष अभियान और प्रधानमंत्री 
जनजातीय आदिवासी न्याय 
महा अभियान पीएम-जनमन - 
शामिल हैं। विमुक्त, घुमंतू और 
अर्ध घुमंतू समुदायों के लिए 
'विकास एवं कल्याण बोर्ड' का 
गठन किया गया है।

गणतंत्र दिवस की पूर्व संध्या पर राष्ट्रपति का संबोधन.....

हमारा संविधान जीवंत दस्तावेज, यह हमारी 
सामूहिक अस्मिता का मूल आधार - द्रौपदी मुर्मू

